
Johannem Benedicto consiliarium eius et ser Johannem Baffo camerarium Crete
super facto mortis ser Johannis Delphino debeant cassari et anichillari cum
omnibus suis exemplis et sequutis et dependentibus ex eis exceptis omnibus
attestationibus et scripturis productis et acceptis, seu que produci uel accipi pos-
sent uel uellent in fauorem communis et dictis et deffensionibus depositis in
scriptis per suprascriptos inculpatos dum erant carcerati et dictis testium produ-
ctorum per predictos qui remaneant in statu et condictione quibus essent, si
dicte proclamationes facte fuissent cum ordine. Et si aliqui testes forent dati in
notis per aliquos uel aliquem predictorum qui nec fuissent accepti, debeant accipi
si uidebitur duche Crete et eius consiliarijs uel maiori parti eorum intelligendo
quod dicta testium accepta, uidelicet qui forent principales aut propinqui uel
serui, siue sclaui uel famuli, siue uillani principalium, aut alij qui de jure non
deberent admitti sit nullus uigor ualoris uel roboris. Et quod committatur duche
Crete et eius consiliarijs, quod in factis predictis procedant et faciant, sicut eis
uel maiori eorum parti uidebitur esse iustum seruatis que superius dicta sunt,

Capta. Cum quedam sententia executionis olim lata per ser Donatum Grioni
tunc consiliarium Crete et camerarium qui tunc erant, in fauorem communis et
ser Nicolaum Sacreto qui tenet casale Schalaui ad affictum a communi contra
ser Marcum Gradonico et ser Michaelem Cornario de Candida, fuerit per con-
silium de XL reuocata, reuertentibus partibus in statu primo. Et iustum sit et
conueniens ut dictum factum expedite cognoscatur pro jure communis et specia-
lium personarum; uadit pars quod scribatur efficaciter duche et consiliarijs Crete
quod quam cicius esse potest examinando jura communis et specialium persona-
rum debeant in dicto facto cognoscere et terminare quod cognouerint esse justum,
dando expeditionem negotio, ita quod rationes communis discernantur a ratio-
nibus specialium personarum, rescribendo nobis quicquid fecerint superinde.

Capta. Cum Marcus Uenerio habitator et pheudatus noster Canee filius
quondam uiri nobilis Bartholomei Uenerio de Creta ciuis et fidelis noster expo-
suerit coram nobis quod dum insula Cederici teneretur per tres nobiles grecos,
quibus eam Imperator concesserat et recedentibus duobus ex eis remansisset in
unum, accidit quod dictus Bartholomeus pater suus casualiter ueniens ad ipsam
insulam, contracta familiaritate cum domino ipsius insule fuit in uerbis cum eo
de habendo dictam insulam, dando eidem spem, quod acciperet filiam suam in
uxorem, fingens se uxorem aliam non habere. Et dum redisset Candidam, facto
quodam apparatu redijt et accepit dictam insulam accepta filia dicti nobilis greci
sub nomine uxoris, et cum ea stetit uelut uir per aliquod tempus in quo tempore
genuit dictum Marcum Uenerio. Set peruento ad noticiam dicti nobilis et filie
quod ipse Bartholomeus habebat aliam uxorem, statim recessit nec unquam
amplius uoluit esse secum, reputans se deceptam. Uerum ipse Bartholomeus et
frater eius ser Nicolaus et omnes sui ipsum Marcum semper tractauerunt et tra-
ctabant equaliter cum alijs filijs dicti Bartholomei indifferenter et in bonis suis
remansit equalis cum alijs pro parte eum contingente, quam hodie tenet et ser-
uit et facit seruiri milicias suas, sicut alij fratres sui et cum persona et hauere
suo semper fideliter fuit dispositus ad omnes honores et mandata nostra ac
rectorum nostrorum tam tempore nobilis uiri ser Berthucij Grimani tunc recto-
ris Canee in guerra Uarde Calergi, ubi de hauere et persona laudabiliter se ges-

sit quam tempore nobilium uirorum ser Pauli Lauredani, tunc rectoris ibidem
et ser Justiniani Justiniani prouisori, in guerra Capsocaliui, quod in multis alijs
casibus; et prefati nobiles et alij quamplures ipsum de magna fidelitate et bona
dispositione in omnibus honoribus nostri dominij plurimum recomendant. Cumque
quamplures ex rectoribus nostris a se permisissent quod fuisset de consilio Canee
et quod potuisset habere de officijs et beneficijs deinde sicut alij, maxime quia
ut dicitur plures alij non legittimi similiter sunt de ipsis consilijs, tamen sperans
semper de gratia nostra elegerit potius id obtinere a ducali dominio; uadit pars
quod dictus Marcus Uenerio propter merita sua possit esse de consilio Canee
sicut alij pheudati deinde et quod possit habere de officijs et beneficijs sicut
ceteri pheudati nostri iam dicti. Et si consilium etc.

